
7. Dişlərin kariyeslə zədələnmələrinin göstəriciləri. Parodont xəstəliklərinin yayılmasının göstəriciləri. Stomatologiyada kliniki – epidemioloji və sosial  tədqiqatlarının müasir istiqamətləri.
Stomatoloji xəstəliklərin öyrənilməsində epidemioloji metodun üstünlüyü onunla əlaqədardır ki , əhalinin  stomatoloji sağlamlığı haqqında  statistik  məlumatlarının toplanması  ilə  yanaşı  bu  xəstəliklərin  inkişafındakı  ümumi qanunauyğunluqları  müəyyən  etmək  mümkündür .  Bu məlumatların  əsasında  da  rayonun,  şəhərin,  vilayətin,  ölkənin  yaxın  müddət  ərzində,  hansı  ki,  ən azı  beş  il  təşkil  edir,  stomatoloji  kadrlara ehtiyacı  hesablanır.  Epidemioloji  müayinənin  METSSİ – in tərəfindən  təşkil  olunmuş  metodikası SSRİ 0 də,  daha sonra isə  MDB ölkələrində  aparılan  bütün  elmi  tədqiqatların  əsasını  təıkil  etmişdir.
Son  illərdə  müxtəlif  qrup  əhalinin  stomatoloji  statusunu  müayinə  etmək  üçün  çox hallarda  epidemioloji  müayinənin  ÜST tərəfindən  işlənilib  hazırlanan  və  təklif  edilən  vahid  metodlarından  istifadə  olunması  geniş  vüsət  almışdır.  Bir çox yaxın  və  uzaq  xarici  ölkələrdə  bu istiqamətdə  stomatoloji  xəstəliklərin  əmələ gəlməsində  böyük  rol  oynayan  faktorların  öyrənilməsi üçün kompleks  tədqiqatlar  aparılmışdır.
Lakin,  son illərdə epidemioloji  tədqiqatların  istiqamətləri  tədricən  təsviri  və  planlı – normativdən  marketinqə  doğru  əhəmiyyətli  dərəcədə  dəyişir. Stomatologiyada  iqtisadiyyatın  fəaliyyət  göstərməsi  şəraitində  stomatoloji xidmətin  müalicə - profilaktik  kompleksinin  realizasiya  ilə  epidemioloji  tədqiqatların  təkmilləşdirilməsi  əhalinin  stomatoloji  xidmətə  dəyişən  ehtiyacına  əsasən  istiqamətləndirilir.  Bu ehtiyacların  müəyyən  olunması,  həmçinin, təlabatçının  stomatoloji  statusunun  dinamikasının  proqnozlaşdırılması  stomatologiyada marketinq  tədqiqatların  vacib  məsələləridir.  Qeyd  etmək lazımdır  ki,  göstərilən  aspektdə  əldə  edilən epidemioloji  materiallar  stomatoloji  xidmət  bazarının  effektiv  idarə  olunmasında  və  stomatoji  yardımın  planlaşdırılmasında  istifadə  oluna  bilər.  Bu məlumatları  bilməklə  stomatoloji  müəssisənin  rəhbəri  üçün  nəinki,  kollektivin  işinin  gəlirsizliyini  minimuma  çatdırmağa,  hətta,  işin nisbətən kommersiya cəhətdən  sərfəli  istiqamətini  müəyyən  etmək  imkanı yaranır.  Marketinq- epidemioloji  tədqiqatların  məlumatlarına  əsaslanaraq,  stomatoloji  müəssisənin inkişafını əhalinin stomatoloji  xidmətə  tələbatını  və  istehlakını  nəzərə  almaqla  nisbətən  daha  da möhkəmləndirmək  və müalicə  müəssisəsini səmərəli   dərəcədən  daha da  səmərəli,  özünü  nəinki  yüksək  ixtisaslı  həkimlərlə,  həm də  müasir  avadanlıq  və texnologiya  ilə  təmin edə  bilən  müəssisəyə  çevirmək  olar.
Stomatologiyada  marketinq  tədqiqatlar  dedikdə  epidemioloji  müayinə  vasitəsilə  pasientin  ehtiyac  və  tələbatının  və  onun  nəticələrinin  stomatoloji  xidmət  bazarında  müəyyənlaşdirilməsinə  yönəldilmiş  həkim  fəaliyyətinin bir növü  nəzərdə  tutulur.
 	Keçid  iqtisadiyyatı  şəraitində  satış  bazarının  istiqamətləndirilməsi stomatoloji  müəssisənin,  bütövlükdə,  xidmətin  idarə edilməsinin  marketinq  strategiyasının  əsas  əlaməti  hesab olunur  və  bu  da  özünü  idarəetmənin mərkəzinin  satış  həlqəsinə  çevrilməsində  ifadə  edir.  
   	Stomatoloji  xəstəliklərin  kliniki – epidemioloji  marketinq  tədqiqatları  sırasında  əsas  rolu  və  əhəmiyyəti  stomatoloji  bazarda  marketinq  strategiyasını  tədqiq  edən  sosiloji  tədqiqat  metodları  kəsb edir.  Bunu onunla izah etmək  olar  ki,  stomatoloji  bazarın  sistematik  axtarışı  və mənimsənilməsi  daimi  pasiyemtləri seçməyi  və saxlamağı  təmin edir.  Bu mövqeyə  əsaslanaraq  qətiyyətlə  qeyd  etmək  olar  ki,  məhz  stomatoloji  bazarın  bütün  aspektlərinə  müqayisəli  yanaşma  aparılmış  sosioloji  sorğu  əsasında  işlənib  hazırlanan,  pasientlər  qrupunun  üzə  çıxmış  bazar seqmentləri  xüsusiyyətlərinin  istifadəsinə  əsaslanan  strategiyasının  tədqiqini  özündə  əks etdirir.
